
MING DA Consulting-eko sortzailea eta zuzendaria

Jakin nahi duzu
nola hasi zen dena?

AURKEZTEN NAIZ:

Angela Xu naiz, Txina eta Espainiaren
arteko enpresa harremanetan espe-
zializatutako aholkularia. Nire ibilbide
profesionala beti egon da nazioarteko
eta kultura anitzeko inguruneei lotuta.
Donostian finkatu aurretik, urteak
eman nituen Suzhoun, Txinan, bizitzen
eta lanean. Han, kultura arteko
laguntza-proiektuak garatu nituen,
hizkuntza eta kultura txinatarrari bu-
ruzko prestakuntza eskaini nien
atzerriratutako pertsonei, eta nazioar-
teko enpresei laguntza eman nien.
2019an beste urrats bat ematea
erabaki nuen eta MING DA Consulting
sortu nuen: enpresei eta erakundeei bi
herrialdeen arteko merkataritza-gara-
peneko, ezarpeneko eta lankidetzako
proiektuetan laguntzen dien aholku-
laritza enpresa.

NIRE ESPEZIALITATE-ARLOAK:

Espainiako eta Txinako enpresei la-
guntzen diet nazioartekotze prozesue-
tan, enpresa ezarpenetan, negozio
garapenean eta industria-proiektuen
kudeaketan.

Halaber, kultura arteko negoziazioari
eta Txinan negozioak egiteko moduari
buruzko prestakuntza eskaintzen dut.

Kontaktua

www.mingdaconsulting.com

angelaxu@mingdaconsulting.com

e 628 680 478

www.aspegi.org

Angela Xuk MING DA Consulting sortu zuen
2019an, nahiz eta bere ekintzailetza
esperientzia askoz lehenago hasi zen.
2006an, Suzhoun bizi zela, hizkuntza eta
kultura txinatarrari buruzko prestakuntza
eskaintzen zuen enpresa bat sortu zuen
mendebaldeko atzerriratuentzat eta haien
familientzat. Horrez gain, eskualdean koka-
tutako nazioarteko enpresentzako enpresa
proiektu puntualetan ere aritu zen elkar-
lanean.

2015ean Donostiara lekualdatu zenean, bi
herrialdeen arteko merkataritza eta indus-
tria proiektuetan kolaboratzen jarraitu zuen.
Bere alaba jaio ondoren eta urte batzuk
kontaktuak eta esperientzia sendotzen
eman eta gero, bere proiektu profesionala
behin betiko bultzatzea erabaki zuen, MING
DA Consulting sortuz.

"Nire helburua beti izan da
enpresak eta kulturak konektatzea
Txinaren eta Espainiaren artean’'.

Aholkularitza-enpresa nazioarteko bokazio
argiarekin jaio zen. Hasieratik, merkatu
txinatarrean sartu nahi duten Espainiako
enpresei eta Espainian proiektuak gara-
tzeko interesa duten Txinako konpainiei
laguntzen espezializatu zen.

Bere jarduerak barne hartzen ditu sozie-
tateen eraketa, merkataritza-garapena,
hornitzaileen bilaketa, industria-proiektuen
kudeaketa eta negoziazioan zein Txinako
enpresa-kulturan espezializatutako presta-
kuntza.

Hala ere, hasierak ez ziren errazak izan.
Enpresa sortu eta hilabete gutxira,
pandemiak nazioarteko jarduera geldiarazi
zuen. Mugikortasun-murrizketek eta Txinan
ezarritako “Zero Covid” politikak ia hiru
urtez zaildu zituzten bi herrialdeen arteko
merkataritza-harremanak.

Gelditu beharrean, Angela-k aldi hori baliatu
zuen enpresaren ikusgarritasuna indartze-
ko, online prestakuntza garatzeko eta mar-
ketin digitaleko estrategia sendotzeko.
Urteek aurrera egin ahala, hazkundea modu
progresiboan iritsi da, bezeroen artean sor-
tutako konfiantzari esker.

Ahoz ahoko gomendioek eta bezeroen
erreferentziek sare sendo bat eraikitzea
ahalbidetu diote. Gaur egun, hirurogei
bezero baino gehiago ditu, sektore oso
desberdinetakoak: automozioa, trenbi-
dea, makina erreminta, elektronika, Kli-
matizazioa, nekazaritzako elikagaiak eta
farmazia, besteak beste.

Bere ibilbideko mugarri nabarmenetako
bat izan da IBEX 35eko enpresa bateko
nazioarteko 45 zuzendarirentzat osorik
ingelesez diseinatu eta emandako pres-
takuntza programa bat. Programa hori
Txinan negozioak egiteko gakoetan
zentratu zen.

“Malgutasuna funtsezkoa da.
Banbua bezalakoa izan behar da,

eta egoera bakoitzera egokitu.”
- <—

Colaboran
Founss sspegi (R

Halaber, hainbat gobernu-erakunderekin
egindako lankidetza nabarmentzen du, bi
herrialdeen arteko enpresa-harremanak
sendotzen lagunduz.

MING DA Consulting konfiantzazko bou-
tique aholkularitza gisa definitzen da,
ikuspegi pertsonalizatu eta kultura anitze-
koaren bidez bereizten dena.

www.aspegi.org

2026

02



ASPEGI ELKARRIZKETAK

www.aspegi.org

»\"‘\ ,~

&

T

1A

Bere balio bereizgarria Espainiako zein
Txinako errealitatearen ezagutza sako-
nean dago, baita proiektu bakoitza
erakunde bakoitzaren behar zehatzetara
egokitzeko gaitasunean ere.

Angelarentzat, etengabeko prestakuntza
eta networking-a funtsezko zutabeak dira
bere garapen profesionalean.

Uste du bezero eta proiektu bakoitza
ikasteko aukera bat dela.

Duela gutxi Marketin Digitaleko Master bat
amaitu du, eta espezializazio horrek tresna
eta ikuspegi berriak emateko aukera
ematen dio gidatzen dituen nazioarteko
proiektuei.

Era berean, bereziki baloratzen ditu
profesionalen arteko topaguneak eta
emakume enpresarien arteko elkarrekiko
babesa. Bere ustez, inspirazio- eta indar-
iturri etengabea dira ekintzailetzaren
erronkei aurre egiteko.

Etorkizunari begira, bere helburua Txina
eta Espainiaren arteko harreman ekono-
miko eta Kkulturaletan balioa sortzen
duten proiektuak bultzatzen jarraitzea
da.

Bereziki ilusioa egiten dio Txinako
inbertsioa Euskadira hurbildu eta lurral-
dearen garapen ekonomikoari lagunduko
dioten industria-proiektu estrategikoe-
tan parte hartzeko aukerak.

2026

Angela Yun Xu | Ming Da Consulting

La estrategia a largo de plazo de China: soberania
energética y tecnoldgica y relaciones comerciales
teleberri | 15:16 —

Aldi berean, ikus-entzunezkoen arloari
lotutako alderdi berri bat aztertzen ari
da.

Gaur egun gidoilari gisa prestatzen ari
da, Espainia eta Txinaren arteko kopro-
dukzio proiektuak sustatzeko eta Txinako
errealitatea mendebaldeko publikoaren-
gana hurbiltzeko helburuarekin, parteka-
tutako istorio eta narratiben bidez.

Berarentzat, arrakasta kulturak lotzeko
zubiak eraikitzea da, erakundeen artean
konfiantza sortzea eta elkar ulertzea
etorkizuneko aukerak eraikitzeko fun-
tsezko tresna dela erakustea.

“Networking-ak inspiratu egiten
nau eta indarra ematen dit
bideko erronkei aurre egiteko.”

